
1. გონებრივი იერიში 
 
გონებრივი იერიში, დროის მცირე მონაკვეთში დიდი რაოდენობის იდეების გენერაციის საშუალებას იძლევა. ამ მეთოდის 
გამოყენება, თითოეული მოსწავლის ინდივიდუალურ აქტივობას მოითხოვს და საერთო საქმეში მონაწილეობის გზით, საერთო 
პრობლემის ერთობლივად გადაწყვეტას განაპირობებს.  
   ეს არის მეთოდი, რომელიც ხელს უწყობს: 
  
• კომუნიკაციის, 
• შემოქმედებითი აზროვნების, 
• საკუთარი აზრის გამოთქმის, 
• ინფორმაციის დახარისხების, 
• 'მსჯელობის, ანალიზის, 
• შეფასების უნარ-ჩვევების განვითარებას. 
 
გონებრივი იერიშის ჩატარების წესი/პროცედურა: 
 მასწავლებლის მიერ, სასწავლო მიზნის შესაბამისად ხდება თემის წინასწარი შერჩევა და შეკითხვის სახით ჩამოყალიბება. 
შეკითხვას  უნდა ჰქონდეს მოსწავლეთათვის გასაგები ფორმა და მკაფიოდ უნდა იყოს ჩამოყალიბებული. გონებრივი იერიში  ორ 
ეტაპს მოიცავს. 
 
I იდეების გენერაციის ეტაპი 
 
სასწავლო მიზნიდან გამომდინარე მასწავლებელი სვავს შეკითხვას. შეკითხვის დასმის შემდეგ  მოსწავლეები გამოთქვამენ 
მოსაზრებებს.  იდეების გენერაციის სტადიაზე დაცული უნდა იყოს შემდეგი პრინციპები:  
 



1. აზრის გამოთქმა ნებაყოფლობითი და თავისუფალია. მოსწავლეებმა უნდა გამოთქვან მოსაზრებები როცა მათ სურთ . მათ 
შეუძლიათ გამოთქვან რამდენიმე მოსაზრება. იდეა შეიძლება იყოს, როგორც  ორიგინალური, ისე სხვისი იდეის განვითარების 
შედეგი. 
2. მოსწავლეთა მიერ მოსაზრების გამოთქმის დროს არ უნდა  დაუშვათ კამათი, მოსაზრების კრიტიკა ან შეფასება. უნდა 
ვიმუშაოთ პრინციპით: ყველა მოსაზრება მისაღებია.  
3. იდეების გენერაციის სტადიაზე მნიშვნელოვანია იდეების რაოდენობა და არა ხარისხი. ხარისხზე მსჯელობა უნდა მოხდეს 
გენერაციის ეტაპის დასრულების შემდეგ (შეფასების ეტაპი).  
4. ყველა იდეა უნდა დაიწეროს დაფაზე ან დიდ ქაღალდზე, მათ შორის, ყველაზე მიუღებელიც კი.  
5. შეფასების წინ მოსწავლეებს უნდა ჰქონდეთ დაფიქრების საშუალება.  
6. იდეების გენერაციის პერიოდის ხანგრძლივობა შეიძლება იყოს სხვადასხვა. გაკვეთილის მიზნიდან გამომდინარე  
მასწავლებელმა უნდა განსაზღვროს, თუ როდის (იმავე გაკვეთილზე თუ  მომდევნო დღეს) უნდა დაიწყოს შეფასების ეტაპი. 
მთელი ამ ხნის განმავლობაში მოსწავლეთა მიერ გამოთქმული მოსაზრებები უნდა ეწეროს დაფაზე ან კედელზე გაკრულ დიდ 
ქაღალდზე.  
 
 II. იდეების შეფასების ეტაპი  
 
შეფასების ეტაპის დასაწყისში უნდა მოხდეს გამოთქმული მოსაზრებების მოკლე მიმოხილვა. მოსწავლეებს უნდა დავუსვათ 
შეკითხვები და გავარკვიოთ, თუ რომელი მოსაზრებებია მსგავსი და შესაძლებელია თუ არა მათი გაერთიანება და განზოგადება. 
მსგავსი იდეების გაერთიანების შემდეგ შესაძლებელია მცირე დისკუსიის მოწყობა მათ ავკარგიანობაზე. ამის შემდეგ უნდა 
მოხდეს მათი რანგირება ანუ თითოეულ მოსწავლეს მიეცეს საშუალება ამოირჩიოს რამდენიმე, მისი აზრით, ყველაზე ფასეული 
იდეა და განალაგოს ისინი მნიშვნელობის მიხედვით (ყველაზე მნიშვნელოვანი იდეა შეაფასოს ყველაზე მაღალი ქულით). 
ქულების შეჯამების შემდეგ გამოიკვეთება რამდენიმე იდეა, რომელიც, საერთო ჯამში, კლასის მიერ არჩეულია ყველაზე 
ღირებულად.  



  მასწავლებელმა სასწავლო მიზნის გათვალისწინებით, შესაძლოა,  შეცვალოს შეფასების ეტაპი. მაგ., ძირითადი აქცენტი 
გადაიტანოს დისკუსიაზე, მოახდინოს იდეების შეფასება მოსწავლეებთან შეთანხმების გზით. თუმცა, ეს შეთანხმება არ უნდა 
იყოს ხელოვნური და მასწავლებლის მიერ თავზე მოხვეული.  
                          
 
 
 
 
 

 2. როლური თამაში.  
 
როლური თამაშის დროს მოსწავლეებს შორის დანაწილდება როლები. ეს ეხმარება მათ აზრებისა და ქმედებების უკეთ გაგებაში 
 
 როლური თამაში, ხელს უწყობს:  
 
• საკითხის  გააზრების,  
• დისკუსიის,  
• პრეზენტაციის,  
• შემოქმედებითი აზროვნების და როლური ქცევის  უნარ-ჩვევის განვითარებას. 
. 
როლური თამაშის ჩატარების ეტაპებია: 
  
• როლების გათამაშებისათვის სათანადო გარემოს შექმნა,  
• როლების განაწილება, 
• გათამაშება,  



• რილიდან გამოსვლა 
• დისკუსია,  
• შეჯამება.  
 
  სავარჯიშოსთვის მასწავლებელი ირჩევს ტექსტს (ტექსტი შეიძლება იყოს ლიტერატურული, საბუნებისმეტყველო, 
მათემატიკური, სოციალური,...), ამბავს რეალური ცხოვრებიდან, ან მოსწავლეებთან ერთად თხზავს ისტორიას საჭირო თემაზე– 
სასწავლო მიზნის შესაბამისად და ახდენს როლების განაწილებას. როლების განაწილება შეიძლება მოხდეს მასწავლებლის მიერ, 
მოსწავლეების არჩევით ან შემთხვევითი შერჩევის პრინციპით. Aამის შემდეგ ხდება როლების გათამაშება. მოსწავლეები 
შემოქმედებითად უნდა მიუდგნენ თავიანთ როლებს. გათამაშების დამთავრების შემდეგ მოსწავლე უნდა გამოვდეს როლიდან 
და ისე ჩაერთოს დისკუსიაში.  ასეთი ტიპის თამაში მოსწავლეს აძლევს საშუალებას კრიტიკულად შეაფასოს როგორც საკუთარი 
პერსონაჟი, ისე სხვა მოქმედი გმირები. 
 
 
 
 
 
 
 
 
 
 
 
 
 
 



3. ვიცი, მინდა ვიცოდე, ვისწავლე 
 
  ვიცი, მინდა ვიცოდე, ვისწავლე გამოიყენება საგაკვეთილო პროცესში ტექსტზე მუშაობისას, რაც  
• ამზადებს მოსწავლეს მასალის მთლიანობაში გააზრებისათვის; 
• გვიჩვენებს, რა არის მოცემულ ტექსტში მოსწავლისათვის მნიშვნელოვანი; 
• გვიჩვენებს, რა ისწავლა მან ამ ტექსტით; 
• ავითარებს ინფორმაციის დახარისხების უნარ-ჩვევებს; 
• აძლიერებს ტექსტის კითხვისა და მასზე მუშაობის მოტივაციას; 
• ავითარებს კითხვის დასმის უნარ-ჩვევებს; 
• ავითარებს წერითი მეტყველების უნარ-ჩვევებს. 
ეს სტრატეგია გამოიყენება ინდივიდუალური, წყვილებსა და ჯგუფებში მუშაობისას. 
 
     გამოყენების წესი: 
 
I ეტაპი: მასწავლებელი სასწავლი მიზნიდან გამომდინარე აცნობს მოსწავლეებს, რა საკითხს ეხება წასაკითხი ტექსტი და სთხოვს 
შეავსონ სქემა, რისთვისაც მათ უნდა გაიხსენონ და პირველ გრაფაში ჩაწერონ ყველაფერი, რაც იციან, ან ჰგონიათ, რომ იციან 
მოცემული საკითხის შესახებ; 
მეორე გრაფაში შეკითხვების სახით ჩამოაყალიბონ, რისი გაგებაც 
        აინტერესებთ ამ საკითხის შესახებ. 
        II ეტაპი: ეს ეტაპი  კითხვის დასრულების შემდეგ იწყება და მდგომარეობს იმაში, რომ სქემის მესამე გრაფაში მოსწავლეები 
წერენ იმას, რაც ისწავლეს. 
სქემის ნიმუში ასეთია: 
 
 

ვიცი მინდა ვიცოდე ვისწავლე 



 
 

  

 
   
 
   ეს არის მეთოდი, რომელიც კარგია წინა კლასში განვლილი მასალის გასახსენებლად, ახალ მასალასთან დასაკავშირებლად და  
კონკრეტული თემის შესაჯამებლად 
 

4. დისკუსია 
 
ინტერაქტივის ერთ-ერთ მეთოდს წარმოადგენს დისკუსია. იგი ხელს უწყობს ისეთი მნიშვნელოვანი უნარ-ჩვევების 
ჩამოყალიბებას, როგორიცაა:  
• აქტიური მოსმენა,  
• საკუთარი აზრის გამოთქმა და არგუმენტაცია,  
• მსჯელობა,  
• სხვისი აზრის მოსმენა-გათვალისწინება, 
• დასკვნების გამოტანა. 
  
 Dდისკუსია, რომ წარმატებით ჩატარდეს მასწავლებელმა მოსწავლეებთან ერთად  უნდა შეიმუშაოს წესები, რაც კლასში შექმნის  
ნდობისა და ურთიერთპატივისცემის ატმოსფეროს.  
 
 წესების ჩამონათვალი შეიძლება ამგვარი იყოს:  
 



1. როცა ერთი ლაპარაკობს, სხვები უსმენენ;  
2. აიწიე ხელი, როცა რაიმეს თქმა გსურს;  
3. არ გააწყვეტინო სხვას სიტყვა;  
4. არ უნდა გაიცინო, როცა სხვა ლაპარაკობს, გარდა იმ შემთხვევისა, როცა იგი ხუმრობს;  
5. კამათში ყველა მონაწილეობს.  
6. და სხვა წესები (რასაც კლასი დამატებით შემოგვთავაზებს). 
წესების შემოღების შედეგ, სასწავლო მიზნიდან გამომდინარე, ხდება კონკრეტული შემთხვევის აღწერა  (ტექსტის წაკითხვა,  
ილუსტრაციების,  ფილმის ჩვენება,  მელოდიების  მოსმენა) და აქედან გამომდინარე,  პრობლემის დასმა _ მასწავლებელი 
მოსწავლეებს უსვამს პრობლემურ კითხვებს. Mმოსწავლეები ებმებიან დისკუსიაში. 
 
გავრცელებულია დისკუსიის შემდეგი ფორმები:  
 
`მრგვალი მაგიდა~ _ საუბარი, რომელშიც თანაბარ საწყისებზე მონაწილეობს მოსწავლეთა მცირე ჯგუფი /4-5 კაცი/, ხდება აზრთა 
ურთიერთგაცვლა, როგორც ერთმანეთთან, ასევე სხვა ჯგუფებთან.  
` ფორუმი ~ _ ჯგუფს ჰყავს წინასწარ დანიშნული ლიდერი. ჯგუფი საკითხს განიხილავს დამოუკიდებლად და შემდეგ წარუდგენს 
კლასს. ჯგუფის თითოეულ წევრს აქვს თავისი მოსაზრებების საჯაროდ გამოთქმის უფლება.  
`სიმპოზიუმი~ _ მონაწილეები გამოდიან ინფორმაციებითა და დასკვნებით, ისინი გამოთქვამენ საკუთარ თვალსაზრისს ამა თუ 
იმ საკითხის ირგვლივ, აგრეთვე უპასუხებენ კლასის შეკითხვებს.  
`დებატები~ _ დებატების არსია: შეასწავლოს მოსწავლეებს  მრავალი განსხვავებული კუთხიდან მიუდგნენ წინააღმდეგობრივ 
პრობლემებს და კრიტიკული თვალით შეხედონ მათ წინაშე მდგომ ყოველ საკითხს. ეს კი შესანიშნავი საშუალებაა მოზარდებში 
ისეთი  თვისებების განვითარებისათვის, რომლებიც მათ დამოუკიდებლად მოაზროვნე პიროვნებებად ჩამოაყალიბებს.  
დებატების ჩატარება აგებულია მონაწილეთა წინასწარ დაგეგმილ გამოსვლებზე. წარმომადგენლები არჩეულნი უნდა იყვნენ 
ჯგუფიდან. კამათი იწყება ორი დაპიპისპირებული მხარის თითო წარმომადგენლის გამოსვლით. მათ შემდეგ ტრიბუნა ეთმობა 
თითოეული მხარის სხვა მონაწილეებსაც შეკითხვებისა და კომენტარებისთვის. მასწავლებელმა თითოეული 
გამომსვლელისთვის უნდა დაადგინოს განსაზღვრული დრო.  



`სასამართლო სხდომა~ _ განსჯა, რომელიც სასამართლოში საქმის გარჩევის, განხილვის იმიტირებას წარმოადგენს.  
დისკუსიის აგების მრავალი ხერხი არსებობს. მათი სწორად შერჩევით და მონაცვლეობით მასწავლებელი  ადვილად ახერხებს 
იმგვარად წარმართოს დისკუსია, რომ მოსწავლეების კამათმა უმართავი ხასიათი არ მიიღოს და შეუძლებელი არ გახდეს მათი 
გაკონტროლება.  
მასწავლებელმა თვალი უნდა მიადევნოს დისკუსიის მსვლელობას, რათა იგი წინასწარ დაგეგმილი მიზნისკენ წარიმართოს. თუ 
კამათი სხვა კუთხით წარიმართა, მასწავლებლის მოქნილი მოქმედება მას საჭირო კალაპოტში აგდებს.  
დისკუსიის აგების სხვადასხვა ხერხი არსებობს:  
 
1. სტრუქტურულ-თემატიკური დისკუსია _  სავარჯიშო სივრცე  
დისკუსიის მონაწილეები ერთმანეთთან ახლოს უნდა ისხდნენ, ისე, რომ ერთმანეთს სახეებს ხედავდნენ. შესაძლებელია სკამები 
~ნალისებურად~, ნახევარწრეზე დავალაგოთ. ამგვარი ცვლილება კლასში ნაკლებ ფორმალურ ატმოსფეროს ქმნის და პასიურ 
მოსწავლეებსაც კი დისკუსიაში ჩართვას უადვილებს. დაფაზე მასწავლებელი წერს სადისკუსიო თემას და საკითხებს. თუ კამათი 
მეტისმეტად გაცხარდება და გასცდება პრობლემატიკას, მასწავლებელი შეახსენებს მოსწავლეებს სადისკუსიო თემას. მთავარია, 
მასწავლებელმა უზრუნველყოს დისკუსიაში ყველა მონაწილის იმგვარი ჩართვა, რომ მათ არ წამოიძახონ საკუთარი აზრი და 
ერთმანეთს სიტყვა არ შეაწყვეტინონ.  
სავარჯიშო `აკვარიუმი~  
მონაწილეები თავიანთ აზრს გამოთქვამენ თანმიმდევრულად, ისე, როგორც სხედან წრეზე, 3-წუთიანი რეგლამენტით.  
მასწავლებელი წინასწარ აძლევს ინსტრუქციას:  
ა/ მოძებნეთ ასოციაცია მოცემულ თემაზე;  
ბ/ კითხვაზე გაეცით მხოლოდ ერთი შესაძლო პასუხი და დაასაბუთეთ;  
გ/ დაასრულეთ მასწავლებლის მიერ დაწყებული წინადადება.  
სავარჯიშო `მიკროფონი~  
სავარჯიშო ~მიკროფონი~ მასწავლებელს ეხმარება დისკუსიის მშვიდად მართვაში. მოსწავლეები იცავენ შემოთავაზებულ 
სადისკუსიო წესს _ ამ შემთხვევაში ლაპარაკის უფლება აქვს მხოლოდ იმ მოსწავლეს, რომელსაც მიკროფონს გადასცემენ 
(მიკროფონი შეიძლება პირობითად იყოს კალმისტარი, ფანქარი და ა.შ.).  



დისკუსიის ბოლოს მასწავლებელმა მოსწავლეებთან ერთად კიდევ ერთხელ უნდა განსაზღვროს და ჩამოწეროს ის მთავარი, 
აქტუალური საკითხები, რაც გამოიკვეთა დისკუსიის მსვლელობისას. მასწავლებელი მხოლოდ ადასტურებს მათ აზრს და 
ეხმარება მოსწავლეებს აზრის სწორად ფორმულირებაში.  
იმ შემთხვევაში, თუ მოსწავლის მიერ ჩამოთვლილი საკითხები ბევრია, მოსახერხებელია დებულებათა იერარქიაზე 
დამყარებული მიდგომის გამოყენება.  
ა) მრავლიდან ერთის, მათი აზრით, ყველაზე მნიშვნელოვანის ამორჩევა;  
ბ) აქტუალურობის მიხედვით რამდენიმე დებულების არჩევა; 
გ) დებულებების იმ კრიტერიუმების მიხედვით დალაგება, რომელთაც მასწავლებელი მოსწავლეებთან ერთად წინასწარ 
განსაზღვრავს.  
 
 
 
 
 
 
 
 
 
 
 
 
 
 
 
 
 



 
 
 
 

               5.  პროექტები 
 
პროექტებზე მუშაობა  მოსწავლეებისაგან მოითხოვს:  შემოქმედებითობას, ხელს უწყობს დაგროვილი ცოდნის გაააქტიურებას; 
ემყარება ბავშვების მიერ სხვადასხვა სასკოლო საგნებში მიღებული ცოდნის ურთიერთდაკავშირებას   და უყალიბებს მათ:   
• პრობლემის ანალიზის,  
• მიზნების ჩამოყალიბების, 
• მიზნის შესაბამისი ამოცანების დასახვის, 
• ამოცანების გადაჭრის, 
• ამოცანების გადასაჭრელად შესაბამისი ქმედებების და რესურსების შერჩევის, 
• ცოდნის შემოქმედებითად გამოყენების, 
• ურთიერთთანამშრომლობის, 
• სამუშაოს დროში განაწილების, 
• შეფასების უნარ-ჩვევებს. 
 პროექტის თემის შესარჩევად, მასწავლებელმა ეროვნული სასწავლო გეგმიდან უნდა გამოყოს პრობლემური საკითხი, რომლზეც 
იწერება პროექტი. 
 
გთავაზობთ პროექტის შედგენის  სქემას 
 
ა/ პრობლემის  ანალიზი - გულისხმობს სიტუაციის ანალიზს;  
ბ/ პრობლემის განსაზღვრა _ იმ პრობლემის ხაზგასმას გულისხმობს, რომლის საპასუხოდაც არის მიმართული პროექტი.  
გ/ მიზანი _ ეს არის მოკლედ ჩამოყალიბებული ის, თუ რისი მიღწევა გსურთ  



დ/ ამოცანები _ გულისხმობს კონკრეტულ ნაბიჯებს მიზნის მისაღწევად  
ე/ განხორციელების გზები _ ეს არის კიდევ უფრო კონკრეტული ნაბიჯები  დასმული ამიცანების შესასრულებლად. ეს გზები არის 
პროცესი, რომელმაც უნდა უპასუხოს კითხვებს:  
1/ როგორ?  
2/ ვინ?  
ვ/სამუშაო გეგმა  _ ეს არის პროექტი გაწერილი დროში 
ზ/ბიუჯეტი- /რესურსები/-ეს არის იმ რესურსების ჩამონათვალი, რომელთა დახმარებითაც უნდა განხორციელდეს პროექტი 
      თ/ შედეგები _ ყოველი ამოცანის გდაჭრის შემდეგ მიიღება კონკრეტული შედეგები. ის უნდა დავყოთ  
1/ რაოდენობრივი  
2/ თვისობრივი მაჩვენებლების მიხედვით  
ი/ შეფასება- პროექტი უნდა შეფასდეს იმ კრიტერიუმებით, რომლებიც  წინასწარ იქნება მასწავლებლის მიერ განსაზღვრული. 
 

6. პოექტული სწავლება და პროქტის კეთება, განსხვავება 
 
 
პროექტული სწავლების შედარება პროექტის გაკეთებასთან 
 
ტრადიციულ მათემატიკის საკლასო ოთხებში „პროექტის გაკეთება“ ხორციელდება სასწავლო თემის/ერთეულის დასრულების 
შემდეგ, მას შედმეგ რაც დასრულდა ფაქტობრივი ცოდნის შესწავლა, მოსწავლეებს უკვე წრმოდგენილი აქვთ: საშინაო 
დავალება, დამუშევარი აქვთ მატემატიკურ პრობლემებზე, მაგალითებზე, ამოცანებზე და ა.შ., საკლასო აქტივობების, 
დისკუსიისა და თეორიის გავლის შემდეგ მოსწავლეები წარმოადგენენ პროექტს, იმის დასტურად რომ მათ გიაზრეს და გაიგეს 
სასწავლო ერთეულში გავლილი მასალა.  პროცესი აღიწერება შემდეგნაირად.  
 



 

 
 
 
 
 
გამომდინარე იქიდან, რომ პროექტურლი სწავლებას ჰქონდა სახე, როგორც გაფართოებული მოძიება და თავმოყრა 
ინფორმაციის ( Markham, Lanmer, Ravitz  მა 2003 წელი) დაიბადა იდეა, რომ პროექტული სწავლება არ უნდა იყოს 
წარმოდგენილი სასწავლო ერთეულის ბოლოს, როგორც შეჯამება საკითხების, არამედ უნდა იყოს წარდგენილი გააზრებული 
სასწავლო ერთეულის დასაწყისში, რათა მოსწავლეებმა დააკავშირონ სასწავლო ერთეულის თემატიკა კონკრეტულ პროექტთან.   
 
 
ნაცვლად აღნიშნული დაგეგმარებისა შემუშავებული იქნა შემდეგი დაგეგმარება. მოსწავლეს უნდა მიეცეს ღია ტიპის კითხვ 
ა რომელსაც პასუხს გასცემს სასწავლო ერთეულის სწავლის პროცესში. პროცესი კი წარმართული უნდა იქნეს შემდეგი 
დიაგრამის შესაბამისად. 
 

 შემაჯამებელი პროექტი 

პრაქტიკული 
სავარჯიშოები 

აქტივობებ
ი 

პრაქტიკული 
სავარჯიშოები 

თეორია 

აქტივობები ( 
სასწავლო 
რესურსიდან) 

ლექცია 

საკლასი დისკუსია 



 
 
 

 
 
 
 
 
21 - ე საუკუნის უნარები - თანამედროვე ცხვრებაში სწრაფი ტემპით იცვლება ეკონომიკა, ტექნოლოგიების გამოყენებით და და 
დახმარებით მუდმივად ხდება ცვლილებები ყველა მიმართუებით, ამიტომ უმთავრესია განვითარდებს პრობლემასთან 
მუშაობის, კრიტიკულად ფიქრის უნარები ,ასევე  გუნდური მუშაობის. ადამიანს უნდა შეეძლოს კრეატიულად შეხედოს 
საკითხს. 21-ე საუკუნის ადამიანს უნდა ჰქონდეს ე.წ. „Soft Skills” - რბილი უნარჩვევები, რომელიც გადამწყვეტია 21-ე 
საუკუნეში, და რომელიც უნდა განვითარდეს სასწავლო პროცესში.  პროექტული სწავლების ძირითადი მნიშვნელობა არის ის, 
რომ, მოსწავლეს არ უწევს მხოლოდ ფაქტების დამახსოვრება, მათ უნდა გამოიყენონ მაღალი რიგის სააზროვნო უნარები, უნდა 
ისწავლონ გუნდური მუშაობა, შეიტანონ წვლილი გუნდური მუშაობისას, ჩამოაყაოიბონ იდეამ წერონ, გააანალიზონ  და 
შეძლონ ცხადად წარდგენა, პრეზენტირება.  

 

 

პრაქტიკული სავარჯიშოები 

 
საკლასო 
დისკუსია 

 
აქტივობები 

საწავლო 
რესურსიდან 

 კვლევა/ინფორმაციის 
მოძიება 

კვლევა/ანალ
იზი 

პრქტიკული სავარჯიშოები 
ქვიზი 



 
 
რუბრიკა შეფასებისთვის 

 

პროექტის სახელი: 

შედგენილი ( მასწავლებელი, მოსწავლე 
 

პროექტის იდეა 
 რა არის საკვლევი? რა იდეა ? 

 

დაკავშრებული თემა 
პროექტთან დაკავშრებული სასწავლო ერთეულის/ერთეულების/საკითხების ჩამონათვალი 

 

საკვანძო კითხვები 
რა არის მამოძღავებეი/ მამოტივირებელი  კითხვა? 

 

პროექტის გაცნობა 
როგორ იწყება პროექტი? როგორ ხდება პროექტის წარდგენა? 

 

 

სტანდარტიდა საკითხები რომელიც უკავშირდება პროექტს 
 

 

სწავლება   პრქტიკა    შეფასება ს პ შ  ს პ შ 

შედეგები 

 21-ე საუკუნის შედეგები 

წერითი კომუნიკაცია o o o ტექნოლოგიების გამოყენება o o o 

ვერბალური კომუნიკაცია o o o სამუშაო ეთიკა o o o 

თანამშრომლობა o o o სამოქალაქო პასუხისმგებლობა o o o 

კრიტიკული ფიქრი o o o რაოდენობრივი წიგნიერება o o o 

ინფორმაციული წიგნიერება  o o o შინაარსის ძირითადი უნარები/ცოდნა o o o 

გონებრივი ჩვევები/ფოკუსი/უნარი 
 
მიუთითეთ გონების ერთი ან ორი უნარი რაც 
გააქტიურებული იყო პროექტის განმავლობაშუ. 

o Persisting 
o იმპულსურობის მართვა 
o სხვებიც მოსმენა 
o მოქნილი ფიქრი 

o ფიქრე ფიქრი 
o სიზუსტისკენ სწრაფვა 
o კითვების დასმა 
o წიანრე ცოდნის გამოყენება 

o ცხადი კომუნიკაცია 
o მონაცემების შეგროვება 
o შექმნა, წარმოსახვა, 

ინოვაცია 

o პასუხისმგე
ბლობის 
აღება/რისკ
ის გაწევა 

o იუმორის 



 
 
 
 
 
 
 
 
6 მთავარი 
პრინციპი  
რომელიც 
უნდა იყოს 

გათვალისწინებული პროექტული სწავლებისას: 
ü ავთენტურობა - პროექტი შეესაბამება რეალურ ცხოვრებას 
ü აკადემიურობა - კითხვები რომელიც დაკავშირებულია თემასთან/სასწავლო ერთეულთან და შეესაბამება სტანდარტს 
ü ცოდნის გამოყენება/ ტრანსფერი - მოსწავლეები იყენებენ ინფორმაციის დამუშავების მრავალფეროვან მეთოდებს, გუნდური 

მუშობა, კომუნიკაცია, ინფორმაციის ორგანიზება ანალიზი , მოსწავლეებს შეუძლიათ დაადგინონ  
წესი , რა შემთხვევაში გაუმჯობდესდება გუნდის მუშაობა. 

ü აქტიური გამოკვლევა - პროექტის შემსრულებლები სვავენ კითხვებს, ანხორციელებენ აქტიურ ნაბიჯებს, აწარმოებენ 
გამოკითხვებს, ესაუბრებიან დარგის მეცნიერებს, ექპერტებს და აგროვებენ ინფორმაციას.  

ü უფროებთან კავშირი/მონიტორინგი  - მოსწავლეები არიან დაკავშირებული მენტორებთან, რომლებიც კურირებას უწევენ 
აღნიშუნლ პროექტს და ეხმარებიან. მოსწავლეები სწავლობენ ურთიერთობას გამოცდილ უფროსებთან რომელთაც აქვთ 

o შიშით პასუხი გრძნობა 
o დამოუკიდ

ებლად 
ფიქრი 

o მუდმივად 
სწავლა 

პრეზენტირე
ბა 

აუდიენციაზ
ე 

სტუდენტის პროდუქცი ჯგუფის პროდუქტი   მონიშნეთ 
შემდეგი 
o კლასი 
o სკოლა 
o გუნდი 
o ექსპერტები 
o ვები 
o პარტნიორები 
o სხვა 

ინდივიდუალური 
პროდუქტი 

 (ინდივიდის 
წვლილი/ 
ნაწილი): 

 



სასარგებლო რჩევები, გამოცდილება კონკრეტული თემის ირგვლივ და აძლევენ მიმართულებას. ( აქ ასევე შეიძლება ჩართულები 
იყვნენ დარგის სპეციალისტებიმ გააჩნია პროექტის სიდიდეს და მაშტაბს) 

ü შეფასება - სხვადასხვა  ტიპის ფორმალური და არაფორმალური შეფასებები, რომელიც ხორციელდება პროექტის მსვლელობის 
დროს. პროექტის შემსრულებლები იღებენ უკუკავშირს როგორც მასწავებლისგან ასევე თანატოლებისაგან.  

 
 
 

 

7. კოგნიტური სქემები 
 
  სქემებით სასწავლო პროცესის  დატვირთვა ეხმარება  მოსწავლეებს დასამუშავებელი მასალაში მოწოდებული მნიშვნელოვანი 
ინფორმაციის აღქმაში. სქემებით მუშაობისას მოსწავლეებს ხელთ ეძლევათ ტექსტის კონტროლის მექანიზმი, რომელიც ნაწილისა 
და მთელის, კონცეპტისა და დეტალების  ურთიერთმიმართებების დადგენასა და ვიზუალურად დანახვაში უწყობს მათ ხელს. 
ამიტომაც ხშირად ამ სქემებს კოგნიტურ დიაგრამებს უწოდებენ. 
  
კოგნიტური სქემების გამოყენების  არეალი: 
 
 
 



 
? 
 
 
  
რაში ეხმარება კოგნიტური სქემები მოსწავლეებს? 
 
• ინფორმაციის მწყობრად ორგანიზებაში 
• ინფორმაციის გაანალიზებაში 

კოგნიტური
სქემების
გამოყენების
არეალი

გამოიყნება ახალი
მასალის
გასაცნობად

ტექსტის კითხვები

ტექსტის
დამუშავებისას

საშინაო და
საკლასო
სამუშაოებისთვის

შემაჯამებელი
საუშაოების
ჩატარებისთვის



• უვითარებს ვიზუალურ აღქმას 
• უვითარებს კრიტიკულ აზროვნებას 
 
რაში ეხმარება კოგნიტური სქემები მასწავლებლებს? 
 
• კოგნიტური სქემების გამოყენებისას მასწავლებელი მოსწავლეებს საშუალებას აძლევს გააქტიუროს წინარე ცოდნა 
• კოგნიტური სქემების გამოყენებით ხსნის ახალ მასალას 
• ზედმიწევნითი კონკრეტულობით აჯამებინებს  მოსწავლეებს  ათვისებულ მასალას 
• ეხმარება პედაგოგს მოსწავლეს შეუქმნას ისეთი სასწავლო გარემო, როდესაც ის აანალიზებს მოვლენას  
• ეხმარება პედაგოგს მოსწავლის პროგრესის, მისი აკადემიური მოსწრების აღნუსხვაში და შეფასებაში. 
 
 
 
 
გთავაზობთ, ინფორმაციას  რამდენიმე კოგნიტური სქემაზე; რა მიზნით შეიძლება გამოიყენოს მასწავლებელმა და ეს 
კონკრეტული სქემა, რაში ეხმარება მოსწავლეს? 
 
 
კოგნიტური სქემის 
დასახელება 

რა მიზნით იყენებს 
მასწავლებელი? 

რაში ეხმარება მოსწავლეს?  

ამბის/შინაარსის 
ორგანიზების სქემა. 

ზედმიწევნითი 
კონკრეტულობით 
აჯამებინებს  მოსწავლეებს  
ათვისებულ მასალას 

გაიხსენოს: ისტ 
პიროვნებები, მოქმედების 
ადგილი.  დაინახოს 
პრობლემის დინამიკა და 
შედეგი. 



მოვლენა და შედეგი კოგნიტური სქემების 
გამოყენებით ხსნის ახალ 
მასალას 

ინფორმაციის 
გაანალიზებაში 
 

მიზეზ-შედეგობრიობის 
რუკა 

ეხმარება პედაგოგს 
მოსწავლეს შეუქმნას ისეთი 
სასწავლო გარემო, 
როდესაც ის აანალიზებს 
ამა თუ იმ მოვლენას 

მოვლენის/პრობლემის 
გაანალიზებაში(გაანალიზონ 
ამა-თუ იმ მოვლენის 
გამომწვევი მიზეზები და 
მოვლენის შედეგები). 

 
 
 
 
  სასწავლო მიზნიდან გამომდინარე ხშირად ეფექტურია  ინფორმაციის ორგანიზება  დიაგრამებით. მათი დახმარებით 
ინფორმაცია ხდება თვალსაჩინო. ამა თუ იმ ფორმის დიაგრამის  შექმნის პროცესში მოსწავლეებს უვითარდებათ: 
• ინფორმაციის შეკრებისა და დახარისხების უნარ-ჩვევა; 
• რაოდენობრივი და თვისობრივი მონაცემების ორგანიზაციის და წარმოდგენის უნარ-ჩვევა; 
• რაოდენობრივი მონაცემების დალაგების უნარ-ჩვევა; 
• თვისობრივი მონაცემების შედარების უნარ-ჩვევა; 
• მონაცემების ანალიზის საფუძველზე დასკვნის გამოტანის უნარ-ჩვევა. 
 
ვენის დიაგრამა 
 
ამ დიაგრამის დამკვიდრება ცნობილი ინგლისელი მათემატიკოსის ჯონ ვენის (1834-1923) სახელს უკავშირდება. ვენის დიაგრამა 
შედგება ორი ან მეტი რგოლისაგან. დიაგრამა შედარებითი ანალიზის საშუალებას იძლევა და ეფექტურია სხვადასხვა სასწავლო 
დისციპლინების სწავლებისას. 



 
შევსების წესი 
 
ა-ვარიანტი: I და II ნაწილში ფაქტის, ან მოვლენის, ან პერსონაჟის განსხვავებული ნიშნები იწერება, ხოლო III ნაწილში - მსგავსი. 
ბ-ვარიანტი: ცალ-ცალკე ივსება I და II ნაწილი, ხოლო ის, რაც ორივეში აღმოჩნდება ერთნაირი გადადის III-ში. 
 
დროის დიაგრამა 
 ეს სქემა მასწავლებელმა შესაძლებელია წარმატებულად გამოიყენოს ფაქტების და მოვლენების დროსთან დასაკავშირებლად. 
დიაგრამა საშუალებას აძლევს მოსწავლეებს დაამუშაონ ისტორიული ფაქტების, მოვლენების შემცველი დიდი ტექსტები და 
საკითხები  წყვილებში, ჯგუფებში, ინდივიდუალერად და მათზე დაყრდნობით შეადგინონ დროის დიაგრამა.  
შევსების წესი 
შევსების წესი 
 
ა-ვარიანტი: ჯერ ივსები დიაგრამის  I ნაწილი, რომელშიც აღინიშნება დრო (წელთაღრიცხვა, საუკუნე, წელი, თვე, რიცხვი, დღე). 
შემდეგ II ნაწილში თითოეული დროითი აღნიშვნის გვერდით შესაბამისი მოვლენა, ფაქტი. 
ბ-ვარიანტი:  ერთდროულად და თანამიმდევრობით ივსება დიაგრამის ორივე ნაწილი 
 
კარტოგრაფიის განვითარება 
 
წლები შექმნილი რუკების ტიპები 
  
  
  

 
ბ-ვარიანტი:  ერთდროულად და თანამიმდევრობით ივსება დიაგრამის ორივე ნაწილი 



 
 
 
წლები შექმნილი რუკების ტიპები 
ჩვენ წელთაღრიცხვამდე ქვაზე შექმნილი 
 და ა.შ. 
  

 
 
 
 
ეს სქემა მასწავლებელმა შეიძლება მრავალმხრივ გამოიყენოს. იგი ძალზე მოსახერხებელია საპირისპირო მოსაზრებათა 
გამოსათქმელად, მოვლენებისა თუ ფაქტების შესაპირისპირებლად და შესადარებლად, მოქმედ გმირთა დასახასიათებლად.  
  თუ სქემა საშუალებას გვაძლევს წარმოვაჩინოთ  დაპირისპირება განსახილველ საკითხებს /ფაქტებს, მოვლენებს, 
ადამიანებს, საგნებს და ა.შ./ შორის.  
სავარჯიშო კარგია ინფორმაციის დასახარისხებლად (ვთქვათ, დადებითად და უარყოფითად) და  დასაჯგუფებლად.  
 
შევსების წესი 
 დაფაზე, რვეულში ან თაბახის ფურცელზე იხაზება თ დიაგრამა. სასწავლო მიზნიდან გამომდინარე შეიძლება შეივსოს ჯერ 
სქემის მარცხენა მხარე, შემდეგ _ მარჯვენა. მარცხენა მხარის  შევსების შემდეგ, მარჯვენა მხარეში იწერება მისი საპირისპირო 
მოსაზრებები. 
სამუშაო სრულდება ინდივიდუალურად, წყვილებში ან ჯგუფურად, მასწავლებლის შეხედულებისამებრ:  
ნახატი*** 
 



                 7.  მუშაობა წყვილებსა და ჯგუფებში 
 
 წყვილებსა და ჯგუფებში მუშაობა ხელს უწყობს შემდეგი უნარ-ჩვევების გამომუშავებას: 
• მოსმენის, 
• თანამშრომლობის, 
• ინფორმაციის შეგროვებისა და დამუშავების, 
• ფაქტებისა და აზრების დიფერენცირების, 
• გაგების, 
• საკუთარი აზრის გამოთქმის, 
• ლოგიკური დასკვნების გაკეთების, 
• გადაწყვეტილების მიღების, 
• დროის რაციონალური გამოყენების,  
• ფუნქციების დანაწილების, 
• კრიტიკული აზროვნებისა და შეფასების. 
  
ზოგიერთ ლიტერატურაში წყვილებში მუშაობის ფორმა გვხვდება სახელწოდებით: ვფიქრობთ-ვწყვილდებით-ვუზიარებთ. მისი 
ჩატარების ეტაპებია.  
I ეტაპი (ვფიქრობთ) – ეს ეტაპი ინდივიდუალურად ხორციელდება თითოეული მოსწავლის მიერ და გულისხმობს საკითხის, 
სიტუაციის, იდეის ზოგად მოსაზრებას. სასურველია, რომ მოსწავლეებმა მოკლე წინადადებების სახით რვეულში/ფურცელზე 
ჩაინიშნონ თავიანთი მოსაზრებები. 
II ეტაპი (ვწყვილდებით) – ამ ეტაპზე მასწავლებლის მიერ წინასწარ შემუშავებული კრიტერიუმების მიხედვით, დაწყვილებული 
მოსწავლეები ერთმანეთს ყურადღებით აცნობენ I ეტაპზე შესრულებულ სამუშაოს. შემდეგ მსჯელობის საფუძველზე საერთო 
მოსაზრებას აყალიბებენ. 
III ეტაპი (ვუზიარებთ) _ II ეტაპზე ჩამოყალიბებულ საერთო აზრს ყოველი წყვილი უზიარებს თანაკლასელებს, რაც საერთო 
დისკუსიაში გადაიზრდება. ეს ეტაპი სრულდება გამოთქმულ მოსაზრებათა შეჯამებით და კლასის მიერ საერთო დასკვნამდე 



მისვლით. ამ ყველაფერს მასწავლებელი უწევს კოორდინაციას დროში განაწილებისა და დისციპლინის დაცვის 
თვალსაზრისითაც. 
წყვილებში გამომუშავებული თანამშრომლობის ჩვევა კიდევ უფრო მტკიცდება ჯგუფური სამუშაოების შესრულებისას. 
 
გთავაზობთ ჯგუფური მუშაობის წესებს: 
 
1. კლასი იყოფა 4-5-კაციან ჯგუფებად; 
2. კლასს ეძლევა საერთო დავალება;  
3. დავალება სრულდება ჯგუფებში;  
4. ჯგუფი უნდა მუშაობდეს შეთანხმებულად, არ უნდა მოხდეს კონფლიქტი, არ უნდა ითრგუნებოდეს არც ერთი მოსწავლე.  
5. ჯგუფის ყოველი წევრი უნდა ჩაერთოს საქმიანობაში.  
6. სამუშაოს შესასრულებლად ჯგუფს ეძლევა წინასწარ განსაზღვრული დრო.  
7. შესრულებული სამუშაოს გადატანა ხდება საერთო ფურცელზე, რომლის პრეზენტაციას ახდენს ჯგუფის რომელიმე  წევრი.  
8. ჯგუფი მუშაობს ერთი მაგიდის გარშემო და თუ წევრები შეთანხმებულად ვერ მოქმედებენ, ის ჯგუფი მეშაობას წყვეტს. 
 

• I ეტაპი – ჯგუფის დაკომპლექტება. 

 
ჯგუფის შერჩევა სხვადასხვაგვარად ხდება: ჯგუფი შეიძლება შეირჩეს ისე, რომ თითოეულ მათგანში თანაბარი ან განსხვავებული 
შესაძლებლობების ბავშვები გაერთიანდნენ, შესაძლებელია შემთხვევითობის პრინციპით შერჩევაც, რათა მოსწავლეები მიეჩვიონ 
უცხო გარემოში ნებისმიერ პარტნიორთან ურთიერთობას. ჯგუფებად დანაწილება უნდა მოხდეს ოპერატიულად.  

• II ეტაპი – დავალების მიცემა 

მასწავლებელი სასწავლო მიზნიდან და მოსწავლეთა საჭიროებიდან გამომდინარე ჯგუფებს აძლევს/ათამაშებს მსგავს ან 
განსხვავებულ დავალებებს. აძლევს ინსტრუქციას და უსაზღვრავს დროს. 
 



 
 
 

• III ეტაპი – წესების შეხსენება. 

მასწავლებელი მოსწავლეებს შეახსენებს იმ წესებს, რომელიც მათ ერთად შეიმუშავეს. 
 

• IV  ეტაპი – დავალების შესრულება. 

ჯგუფები ასრულებენ დავალებას მიცემული ინსტრუქციის შესაბამისად. (ზოგჯერ დავალება მოითხოვს, რომ გაინაწილონ 
კონკრეტული როლებ/პოზიციები და მხდეს უფლებების დელეგირება)/ 
მასწავლებელი არ უნდა ჩაერიოს ჯგუფის მუშაობაში, გარდა იმ შემთხვევისა, თუ ჯგუფი მისგან მოითხოვს რაიმე განმარტებას, 
ან შეატყობს, რომ ჯგეფმა არასწორად გაიგო პირობა.  
ჯგუფური  მუშაობისას მასწავლებელი უკანა პლანზე გადადის. იგი გეზის მიმცემისა და მეთვალყურის როლს ასრულებს და 
ბოლომდე ნეიტრალურ წამყვანად რჩება.  
 

• V ეტაპი – პრეზენტაცია. 

ჯგუფი აჯამებს შესრულბულ დავალებას და ირჩევს წევრს, რომელიც კლასს წარუდგენს ნამუშევარს. პრეზენტაციის დროს 
მასწავლებელი კითხვებს არ უსვამს და არ აწყვეტინებს აზრს მომხსენებელს.  
 

• VI  ეტაპი _ დისკუსია. 

პრეზენტაციის შემდეგ პრეზენტატორი პასუხობს კლასის მიერ დასმულ შეკითხვებზე. 
  
 ნამუშევრები ფასდება მასწავლებლის მიერ წინასწარ შეთავაზებული შეფასების კრიტერიუმის საშუალებით. შესაძლებელია, 
მოსწავლეებმა თავად მოახდნონ ნამუშევრების შეფასება. 



 
 
 
 
 
 
 
 
 

8.  შეკითხვათა სახეები 
 
სასწავლო მიზნიდან გამომდინარე საგაკვეთილო პროცესში ძალიან მნიშვნელოვანია სხვადასხვა სახის კითხვების  დასმა, რაც  
მოსწავლეებს უვითარებს: 
 
• საკომუნიაციო 
• ლოგიკური აზროვნების,  
• კვლევითი აზროვნების, 
• მოსმენის და პასუხის გაცემის უნარ-ჩვევას. 
 
შეკითხვა შეიძლება იყოს ღია და დახურელი.  
 
დახურული კითხვა მოითხოვს მხოლოდ `დიახ~ ან `არა~ პასუხს. ამგვარი კითხვა თავის თავში უკვე შეიცავს პასუხს, რომელსაც 
ან უნდა დაეთანხმო, ან არა. დახურული კითხვა ძირითადად გამოიყენება ფაქტობრივი ცოდნის შესამოწმებლად, ანუ 
ორიენტირებულია ფაქტობრივ ცოდნაზე.  
 ღია შეკითხვა არ მოითხოვს ერთ კონცენტრულ პასუხს ის ორიენტირებულია სწავლა/სწავლებაზე. 



 
გთავაზობთ კონკრეტულ მაგალითს. 
 

 დახურული 
ცოდნის შემოწმება 

ღია 
სწავლა/აწავლება  

1 რადენი შტატია აშშ-ში?  ჩამოთვალეთ აშშ-ს შტატები 
2 რას უდრის ნებისმიერი 

სამკუთხედის შიდა კუთხეების ჯამი? 
მოცემულია მახვილკუთხა, 
ბლაგვკუთხა და მახვილკუთხა 
სამკუთხედები, კუთხეებზე 
მითითებულია გრადუსები.  
გამოთვალეთ შიდა კუთხეების ჯამი, 
რომელ სამკუთხედში უფრო მეტია? 
გააკეთეთ დასკვნა. 

3 როგორი ფოთოლი აქვს კაკალს? შეადარე ვაშლის ფოთოლი და კაკლის 
ფოთოლი, გააკეთე დასკვნა რომელია 
მარტივი და რომელი რთული?  

 
 
  
ღია შეკითხვები შეიძლება დავყოთ რამდენიმე ჯგუფად: 
 
1. ჰიპოთეზური: ~რას იფიქრებ ან მოიმოქმედებ შენ, თუ ...?~  
ასეთი შეკითხვები მოსწავლეებს ეხმარება წარმოსახვის უნარის განვითარებაში და მიმართავს მათ გონებას ფიქრისა და 
განსჯისაკენ. 
2. განსჯითი: ~როგორ შეგვიძლია ჩვენ ხელი შევუწყოთ ამ პრობლემის გადაჭრას?~ 



3. წამახალისებელი – მხარდამჭერი: ~საინტერესოა, რა მოხდა შემდეგ?~ ეს შეკითხვა მოსწავლეს ეხმარება, შესძლოს თავისი 
შთაბეჭდილებისა და გამოცდილების გაზიარება. 
4. მასტიმულირებელი: ~რა აზრის ხარ...?~ ამით მასწავლებელი აგრძნობინებს მოსწავლეს, რომ მისი აზრი მნიშვნელოვანი და 
საინტერესოა.  
5. კვლევითი: ~რატომ ფიქრობ ასე?~ ეს შეკითხვა დასმული უნდა იყოს არა აგრესიული ან გამომცდელი ტონით, არამედ უნდა 
გამოხატავდეს მასწავლებლის ინტერესს; ხელს უწყობდეს ბავშვს, დაუფიქრდეს საკითხს, უვითარებდეს მას ანალიზის, 
მსჯელობისა და საკუთარი აზრის დასაბუთების უნარს. 
6. შემაჯამებელი: ~თუ სწორად გავიგე, შენ ფიქრობ, რომ...~ ეს შეკითხვა გულისხმობს ბავშვების მოსაზრებების შეჯამებას და 
იმის შემოწმებას, სწორად გაიგო თუ არა მთი ნააზრევი მასწავლებელმა. ამ დროს სხვა მოსწავლეებს კიდევ ერთხელ ეძლევათ 
საშუალება, გაანალიზონ მათი მეგობრის მოსაზრება, განსაზღვრონ, ეთანხმებიან თუ არა მას. 
7. შემათანხმებელი: ~ეთანხმებით თუ არა გამოთქმულ მოსაზრებას?~ ამ შეკითხვამ შესაძლოა კამათის პროვოცირება 
გამოიწვიოს, ან პირიქით – დაასრულოს კამათი. პირველ შემთხვევაში მასწავლებელი უნდა ეცადოს კონსენსუსის მიღწევას ან, თუ 
ეს შეუძლებელია, მოახდინოს განსხვავებული აზრის დაფიქსირება და საკითხი დატოვოს ღიად. მეორე შემთხვევაში კი, 
შეკითხვით - ~შეიძლება თუ არა ეს საკითხი გარკვეულად ჩაითვალოს?~- იგი ამთავრებს ერთ თემას და გადადის შემდეგზე. 
 
 
 
 
 
 
 
 
 

9. კუბის მეთოდი - სხვადასხვა პერსპექტივიდან თემის გაშუქება 
 



  კუბის მეთოდი არის საშუალება, რომელიც თემას სხვადასხვა კუთხიდან აშუქებს. ის ხელს უწყობს: 
• საკუთარი აზრის  გამოთქმის; 
• კომუნიკაციის; 
• ინფორმაციის დახარისხების; 
• ანალიზის, მსჯელობის, შედარება-შეპირისპირებისა და შეფასების უნარ-ჩვევების განვითარებას. 
 
ჩატარების წესი 
მასწავლებელი წინასწარ ამზადებს კუბის ფორმის პატარა Eყუთს ან ხაზავს კუბის შლილს დაფაზე, რომლის თითოეულ გვერდზე 
წერია ოპერაციები: აღწერე, შეადარე, გააანალიზე, გამოიყენე, დაიცავი, საწინააღმდეგო გამოთქვი. 
 სასწავლო მიზნიდან გამომდინარე, მასწავლებელს  შემოაქვს თემა, შემდეგ კი სთხოვს მოსწავლეებს დაფიქრდნენ და დაწერონ 
მითითებულ დროში მოცემული თემის, საგანის, მოვლენის, ლიტერატურული  პერსონაჟის  და ა.შ. შესახებ კუბის წახნაგებზე 
(გვერდებზე) მოცემული ოპერაციების მიხედვით:  
I გვერდი - აღწერეთ: (ანუ როგორია) საგანი, მოვლენა, პერსონაჟი, (რას ფიქრობთ ფერის, ფორმის ჩათვლით, პერსონაჟის 
პორტრეტი, დახასიათება და სხვა) 
II გვერდი - შეადარეთ: რას, ვის ჰგავს საგანი, მოვლენა, პერსონაჟი. დაუკავშირეთ, რას გაგონებთ, რას, ვის გახსენებთ? (შესაძლოა 
მოსწავლეებმა დაუკავშირონ როგორც ნაცნობ, ისევე უცნობ საგნებს, მოვლენებს, ადგილებს, ადამიანებს) 
III გვერდი - გააანალიზეთ: როგორ, რისგანაა გაკეთებული ეს საგანი, რამ გამოიწვია ეს მოვლენა, რა ნიშნით გაგახსენდათ ესა თუ 
ის პერსონაჟი. 
IV გვერდი - გამოიყენეთ: როგორ გამოიყენებთ? 
V დაიცავით (ან დაუკავშირეთ): მოიყვანეთ საჭირო არგუმენტები. 
VI გვერდი -  საწინააღმდეგო გამოთქვით, გამოიყენეთ არგუმენტები დასაცავად. 
კუბის გამოყენების ეტაპები 
    
პირველი ეტაპი:  მასწავლებელი მოსწავლეებს უთითებს დროს და აძლევს დავალებას წყვილებში გაინაწილონ კუბის მხარეები 
(თითოეულმა სამი) და ინდივიდუალურად დაწერონ ფურცლებზე თავიანთი ნააზრევი . 



მეორე ეტაპი: მასწავლებელი სთხოვს მეწყვილეებს, წაუკითხონ ერთმანეთს თავიანთი ნამუშევრები და  დაუსვან კითხვები. 
მნიშვნელოვანია, რომ მათი გამოხმაურება არ შემოიფარგლოს ზოგადი შეფასებით  და ზუსტად  განსაზღვრონ რა მოეწონათ  და 
რა -  არა და რატომ. 
მესამე ეტაპი:  მოსწავლეები  თავიანთ ნაწერებს სურვილის მიხედვით ააცნობენ მთელ კლასს. მასწავლებელი ცდილობს დაიცვას 
კუბის მხარეების თანმიმდევრობა –  ბლუმის საფეხურების მიხედვით დაბალი სააზროვნო უნარებიდან მაღალი სააზროვნო 
უნარებისაკენ. 
 
 

                     10.  აქტიური  ლექცია 
 
აქტიური ლექცია ხელს უწყობს 
 
• მოსმენის, 
•  ინფორმაციის აღქმის, 
•  ინფორმაციის დახარისხების,  
• ცოდნის გამოყენების, 
• ანალიზის, 
• დასკვნების გამოტანის უნარ-ჩვევებს.  
 
 ჩატარების წესი: 
 
 I ეტაპზე_მასწავლებელი სასწავლო მიზნიდან გამომდინარე ასახელებს ლექციის თემას,  და აღნიშნავს, რომ ლექცია შედგება ორი 
ნაწილისაგან. ის ლექციის I ნაწილის დაწყებამდე სვამს თემიდან გამომდინარე  კითხვას.  
 



 II ეტაპზე_ მასწავლებელი მოსწავლეების მიერ გამოთქმულ მოსაზრებებს აფიქსირებს დაფაზე და  სთხოვს მოსწავლეებს 
მოუსმინონ ყურადღებით  და მზად იყვნენ აზრის გამოსათქმელად. მასწავლებლი კითხულობს ლექციას. 
  
 III ეტაპზე_ მასწავლებელი სთხოვს მოსწავლეებს ისაუბრონ, თუ რა გაიგეს ახალი.  
 IV ეტაპი_მასწავლებელი მეორე ნაწილადან სვამს ახალ კითხვას და ინიშნავს პასუხებს. აგრძელებს ლექციას.  
V ეტაპი – მასწავლებელი სთხოვს მოსწავლეებს შეადარონ მათი ნააზრევი მოსმენილს და აძლევს საკვანძო საკითხს, რომელზეც 
მოსწავლეები წერენ ესეს. ზოგიერთი ესე შეიძლება წაკითხული იქნეს კლასში. 
 ეს აქტივობა გამოიყენება მთელ კლასთან სამუშაოდ.  
 

11. ასოციაციური კავშირების რუკა 

 
ეს არის საშუალება, რომელიც ეხმარება მოსწავლეს შემდეგი უნარ-ჩვევების ჩამოყალიბებაში: 
• ყურადღების კონცენტრაციის, 
• ინფორმაციის შეკრების და დაჯგუფების, 
• თემის გააზრების,  
• დასკვნი გაკეთების,  
• ასოციაციების შექმნის, 
• შემოქმედებითი აზროვნების, 
• ლოგიკური აზროვნების. 
 
ასოციაციური კავშირების რუქის შედგენის ეტაპები: 
 
I. დაფის ან ფურცლის ცენტრში,  სასწავლო მიზნიდან გამომდინარე იწერება სიტყვა, ფრაზა, ან გამოსახულება; 



II. მოსწავლეები დაფის ან ფურცლის ცენტრში დაწერილ სიტყვას, ფრაზას, ან გამოსახულებასთან ლოგიკურად აკავშირებენ იმას 
რაც აზრად მოუვათ აღნიშნულ თემასთან დაკავშირებით.  
III. მას შემდეგ, რაც სიტყვებს ამ ფრაზებას დაწერენ უნდა აღინიშნოს კავშირი ისეთ სიტყვებსა და ფრაზებს შორის, რომელიც მათი 
აზრით ერთმანეთთანაა დაკავშირებული 
IV. ასოციაციური კავშირების რუკის შედგენა გრძელდება მანამ,  სანამ ამ საკითხის გარშემო აზრები ან დრო არ ამოიწურება. 
 
ამ მეთოდის გამოყენება შესაძლებელია ინდივიდუალური, წყვილებში და ჯგუფური მუშაობისას. 
სქემას სავარაუდოდ შეიძლება ასეთი სახე ჰქონდეს. 
 
 
 
 
 
 
 
 
                     
                   

12. ჯაჭვური თხრობა 
 
 ჯაჭვური თხრობა წარმოადგენს განვითარებად, ლოგიკურ, თხრობით ჯაჭვს, რომელიც აგებულია გარკვეული 
თანამიმდევრობით. ჯაჭვური თხრობა შედგება რამდენიმე ეპიზოდისაგან. ეპიზოდები ერთმანეთს უკავშირდება საყრდენი 
კითხვების/თემების საშუალებით. კითხვებს ადგენს მასწავლებელი სასწავლო მიზნის შესაბამისად, ეროვნული სასწავლო გეგმის 
საგნობრივი პროგრამების მოთხოვნების მიხედვით. ეს არის საშუალება, რომელიც ხელს უწყობს:  
• ცოდნის გამოყენების, 



• პირადი გამოცდილების გამოყენების, 
• შემოქმედებითი აზროვნების, 
• წარმოსახვითი აზროვნების, 
• საკუთარი აზრის გამოთქმის, 
• მასწავლებელსა და მოსწავლეს შორის თანამშრომლობის, 
• ლოგიკური თხრობის უნარ-ჩვევების განვითარებას. 
 
ამ მეთოდის გამოყენების წესი ასეთია: 
 
I ეტაპი 
 მასწავლებელი სასწავლი მიზნიდან გამომდინარე მოსწავლეების ცოდნის, გამოცდილების, იდეების, ინტერესების 
გათვალისწინებით არჩევს საწყის თემას.  
II ეტაპი 
 მასწავლებელი საწყის თემაზე ადგენს საყრდენ კითხვებს, ეს არის ერთგვარი სიუჟეტური გეგმა, რომელიც ბავშვებმა უნდა 
გააცოცხლონ.  
  III ეტაპი 
 შერჩეული თემის შესაბამისად, საყრდენი კითხვების გამოყენებით ჯაჭვური თხრობა მიმდინარეობს. ჯაჭვური თხრობის 
საფუძველს წარმოადგენს აქტიური მეთოდიკა, ხშირად ამა თუ იმ ისტორიას ახლავს ნახატიც; ასეთ დროს ბავშვებს ეძლევათ 
საშუალება თავიანთი გრძნობები გამოხატონ ვიზუალურად. ხშირად ამა თუ იმ ისტორიას 
 
 გთავაზობთ მაგალითს უცხო ენის სტანდარტის მიხედვით.  
    თემა: მეგობრის დაბადების დღე  
 საყრდენი კითხვები:  
 
1. მიიღეთ მოსაწვევი? 



2. შეურჩიეთ საჩუქარი? 
3. როგორ? 
4. დაწერეთ მისალოცი ბარათი? 
5.  როგორ? 
6. ნახა შენი საჩუქარი მეგობარმა? 
7. როგორ გაერთე? 
8. როდის დაბრუნდით შინ? 
 
 
 
 
 

13. შეკითხვების დაფა 
 
მასწავლებელი ამა თუ იმ თემის დაწყებისას კედელზე აკრავს ფორმატს წარწერით – შეკითხვების დაფა. მასზე არის ორი 
განყოფილება, პირველში მოსწავლეები წერენ: შეკითხვებს, იმ საკითხებს, რომელიც მათთვის ბუნდოვანია, არ იციან; ხოლო 
მეორეში საკითხების გასწვრივ ის მოსწავლეები აფიქსირებენ თავიანთ სახელს, რომლებიც მზად არიან უპასუხონ ამ საკითხებს. 
ეს არის გზა რომელიც ეხმარება მასწავლებელს ინტერაქტივის გზით სრულყოს კლასის ცოდნა. მისი გამოყენებით მოოსწავლეებს 
უვითარდებათ: 
• ცოდნის გამოყენების, 
• ცოდნის სხვისთვის გაზიარების,  
• საკუთარი აზრის გამოთქმის, 
• მასწავლებელსა და მოსწავლეს შორის თანამშრომლობის, 
• ლოგიკური თხრობის უნარ-ჩვევების განვითარებას. 
      



  ამ მეთოდის გამოყენების წესი ასეთია:  
 
I ეტაპი თემის დასაწყისში ფორმატს ამზადებს მასწავლებელი და აკრავს კედელზე 
 

თემა 
შეკითხვები ვინ არის მზად უპასუხოს? 

 
 
 
 
 
 
 

 

 
 
 
II ეტაპი მოსწავლეები ავსებენ ჯერ პირველ გრაფას ანუ მოსწავლეები წერენ: შეკითხვებს, იმ საკითხებს, რომელიც მათთვის 
ბუნდოვანია, არ იციან. შემდეგ ივსება მეორე გრაფა _ ანუ საკითხების გასწვრივ ის მოსწავლეები აფიქსირებენ თავიანთ სახელს, 
რომლებიც მზად არიან უპასუხონ ამ საკითხებს. 
 
III ეტაპი მასწავლებელი საშუალებას აძლევს მოსწავლეებს ისაუბრონ იმ საკითხებზე რომლებზეც მზაობა განაცხადეს. 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 

14. ცნების რუკა 

 
 
 „ცნების რუკა“ ეხმარება მოსწავლეს ინფორმაციისა და ცნებების ორგანიზებაში. ამ მეთოდით მუშაობის პროცესში მოსწავლეს 
უწევს კლასებსა და კატეგორიებზე, ნიშან–თვისებებსა და მახასიათებლებზე, ნიმუშებსა და მაგალითებზე ფიქრი. მეთოდის 
გამოყენება მეტად ეფექტურია ლექსიკური მარაგის გამდიდრებისა და მნიშვნელოვანი ცნებების ათვისებისათვის. „ცნების 
რუკაზე“ მუშაობა მოითხოვს პასუხების ძიებას ისეთ შეკითხვებზე, როგორებიცაა:  

• რა არის ....................... ?  რას ჰგავს იგი?  რა მაგალითების მოყვანა შეიძლება მასთან დაკავშირებით?  
• რა არის ...............–ის მიზეზი?  რა არის ...................–ის შედეგი?  

 
მოსწავლემ წინასწარ უნდა წაიკითხოს ტექსტი, რათა მონიშნოს საკვანძო სიტყვები და წინადადებები.  
ამ მეთოდის გამოყენება ხელს უწყობს: 

• კონცეპტუალური ცოდნის შეძენას; 
• კრიტიკული აზროვნების განვითარებას; 
• ანალიზზე და სინთეზზე ორიენტირებულ აზროვნებას; 
• სოციალურ უნარების განვითარებას; 
• საკომუნიკაციო უნარების განვითარებას 

არსებობს „ცნების რუკის“ რამდენიმე ვარიანტი. ქვემოთ მოცემულია ცნების რუკის გამოყენების მაგალითი თემაზე „გრიპი“.  
 
მეთოდის გამოყენების საფეხურები: 

1. წარუდგინეთ კლასს წასაკითხი ტექსტი.  



2. კითხვის დაწყებამდე ჰკითხეთ მოსწავლეებს, სმენიათ თუ არა რაიმე  დაავადების შესახებ.  
3. ტექსტის პირველი მონაკვეთის წაკითხვის შემდეგ დახაზეთ დაფაზე ოვალი და ჩაწერეთ გრიპი. სწორედ ამ ცნების გარშემო 

ააგებენ მოსწავლეები ცნების რუკას.  
4. დახაზეთ მეორე ოვალი და ჩაწერეთ „მიზეზები“. დააკავშირეთ ორი ოვალი (მაგალითად, ცენტრალური ოვალიდან 

მიმართული ისრით). შეახსენეთ მოსწავლეებს, რომ ტექსტის პირველი მონაკვეთი აღწერს დაავადების გამომწვევ 
მიზეზებს.  

5. სთხოვეთ მოსწავლეებს, თავადაც დახაზონ ასეთივე რუკა რვეულებში/ფურცლებზე  და წყვილებში იმსჯელონ გრიპის 
გამომწვევი მიზეზების შესახებ, შემდგომ კი  ჩამოწერონ ეს მიზეზები მეორე ოვალში (ან გვერდით მიაწერონ მეორე ოვალს).  

6. შესთავაზეთ რამდენიმე მსურველს გაუზიარონ მეწყვილესთან შეჯერებული  მოსაზრებები მთელ კლასს. საუბრის 
პროცესში ჩამოწერეთ გამოთქმული შეხედულებები დაფაზე, მეორე ოვალთან.   

7. სთხოვეთ მოსწავლეებს წაიკითხონ მომდევნო მონაკვეთი.  
8. დახაზეთ მესამე ოვალი და ჩაწერეთ „სიმპტომები“. დააკავშირეთ ცენტრალური ოვალი მესამე ოვალთან. შეახსენეთ 

მოსწავლეებს, რომ მეორე მონაკვეთში წითელას სიმპტომებია აღწერილი.  
9. სთხოვეთ მოსწავლეებს წყვილებში გაიხსენონ ინფორმაცია ტექსტიდან და თავიანთ ფურცლებზე შეავსონ რუკის მესამე 

ოვალი („სიმპტომები“).  
10. კვლავ შესთავაზეთ რამდენიმე მსურველს გაუზიარონ მეწყვილესთან შეჯერებული  მოსაზრებები მთელ კლასს. 

ჩამოწერეთ გამოთქმული შეხედულებები დაფაზე, მესამე ოვალში (ან მის გვერდით).  
11. დახაზეთ მეოთხე, შედარებით მცირე ზომის ოვალი და გახაზეთ ისარი ცენტრალური ოვალიდან ამ მეოთხე ოვალამდე. 

სთხოვეთ მოსწავლეებს ივარაუდონ, რის შესახებ იქნება მესამე მონაკვეთი. მსჯელობის დასრულების შემდეგ ჩაწერეთ 
ოვალში „მკურნალობა“. სთხოვეთ მოსწავლეებს, ისაუბრონ წითელას მკურნალობისა და პრევენციის შესაძლო გზებზე.  

12. სთხოვეთ მოსწავლეებს, წაიკითხონ ტექსტის ბოლო მონაკვეთი და ყურადღება გაამახვილონ მსჯელობის დროს 
გამოთქმულ იდეებზე.  

13. სთხოვეთ მოსწავლეებს, წყვილებში შეადარონ საკუთარი ნამუშევრები და თავიანთ ფურცლებზე შეავსონ რუკის მეოთხე 
ოვალი. 



14. სთხოვეთ რამდენიმე მსურველს, გაუზიარონ მეწყვილესთან შეჯერებული აზრები მთელ კლასს.  
15. ჩამოწერეთ გამოთქმული აზრები დაფაზე, მეოთხე ოვალთან.  

 

 


